
KIYIM MODELLARINI YARATISHDA ESKIZLAR VA SHAKLLARNING RO`LI 

 

Nizamova Barno Baxtiyorovna 

Yengil sanoat buyumlari texnologiyasi  kafedrasi, katta o‘qituvchi, 

Farg‘ona politexnika instituti, Farg‘ona, O‘zbekiston 

 

Annotatsiya Dizayner – modelerlar yaratayotgan modellar ularning mashaqqatli 

mehnati hisoblanadi. Modellarni namoyon etishda eskizlarning ro`li haqida ma’lumotlar 

mavjud bo`lib,ular uchun materialni o`rganish, tahlil qilish, ishlov berish loyiha ustida 

ishlash davomida olib borilishi zarur bo`lgan hamda har doim taqqoslash va tanlash davom 

etadi. Hamda o`zining qonuniyatiga bo`ysunadi. 

Kalit so`zlar:  Dizayn, modelyyer, eskiz qonuniyati, loyiha turlari, materialni o`rganish, 

vertikal va gorizontal chiziqlar,  rivojlanish davri, mayda va yirik gulli, pigment, rang, 

kostyum ,geometrik va plastik shakllar, shakl chegarasi.  

 

Respublika to`qimachilik va tikuv-trikotaj sanoatida yuqori va barqaror o`sish 

sur’atlarini ta’minlash, to`g`ridan-to`g`ri xorijiy investitsiyalarni jalb qilish va o`zlashtirish, 

raqobatbardosh mahsulotlarni ishlab chiqarish va eksport qilish, modernizatsiya qilishning 

strategik muhim ahamiyatga ega bo`lgan loyihalarini amalga oshirish hisobiga yuqori 

texnologiyali yangi ish o`rinlarini yaratish, korxonalarni texnik va texnologik yangilash, ilg`or 

«klaster modeli»ni joriy etishga qaratilgan tarkibiy qayta tashkil etishni yanada 

chuqurlashtirish bo`yicha tizimli ishlar amalga oshirilmoqda. 

Shu bilan birga, to`qimachilik va tikuv-trikotaj sanoati rivojlanishining har tomonlama 

tahlili, raqobatning kuchayishi sharoitida jahon bozorining o`zgaruvchan kon’yunkturasi 

sohani davlat tomonidan qo`llab-quvvatlash, shuningdek, yanada barqaror va jadal 

rivojlanishi mexanizmlarini ishlab chiqish hamda amalga oshirishni taqozo etmoqda. Bu esa 

o`z navbatida soha mutaxassislari oldiga juda katta vazifalarni yuklayda, ayniqsa modeler- 

dizaynerlarga chunki ularning mahorati sababli yangi turdagi kiyimlar assortimenti va moda 

yo`nalishlari shakllanadi va rivojlanadi. 

Shunga ko`ra eskizni buyum ko`rinishi, umumiy gaboriti, xarakterini hisobga olgan 

holda, detallariga unga aniqlik kiritilmay tayyorlash mumkin. Shakllar aniqlanib bo`lgach, 

eskizga aniqroq ishlab beriladi. Agar buyum o`lchamlari katta bo`lsa masshtab aniqlanadi. 

Agar buyum o`lchami katta bo`lmasa eskiz haqiqiy kattaligida bajariladi, chunki alohida 

bo`limlarni mutanosibligini his etish, plastik, konstruktiv va estetik bog`liqni aniqlash lozim.  

Eskizni ish xomakisidan tizimli va ketma-ket foydalanish mumkin bo`lgan hatolarga 

yo`l qo`ymaslik, qaytadan ishlashni oldini oladi. Eskizlar masshtabda kichraytirilgan 

proyeksiyalarni loyiha ustida ishlash tugallanguncha saqlash zarur. Izlanish 

jarayoniningbarcha bosqichlarini yaxshi va yomon tomonga o`zgarishi aniqlanadi, eng 

yaxshisi varianti tanlanadi. Eskizlarni barchasini taqqoslash va faqat muallif ishi sifatini 

aniqlash osonlashtiriladi, rahbariga eng yaxshi variantni tanlashga yordam beradi. 

Materialni o`rganish, tahlil qilish, ishlov berish loyiha ustida ishlash davomida olib 

borilishi zarur. Har doim taqqoslash va tanlash davom etadi. Eskizda izlanish ishlarida navli 

qog`ozdan foydalanish mumkin. Eskiz yumshoq bajarilgani maqul: qattiqligi 3m, 4m . 

Bunday qalamda chizilgan chiziqlar aniq bo`lmasa yoki ortiqcha chiziqlar oson o`chiriladi. 

Eskizga eng oddiy umumiy talablar qo`yiladi. U ohirgi yakuniy Shaklga dahldor emas, 

aksincha musavvirning fantaziyasi, hayolan ishni mukammallashtirishga ishlaydi. Eskiz 

tayyorlashda loyiha grafikasi vositalari keng qo`llaniladi. Eskiz chiziqli va rang-soyali bo`lishi 

mumkin. Ob’yektlarning turli-tumanligi, loyihani eskizlashda turli xil grafik ishlov 

berishlardan foydalaniladi. Eskiz o`z xarakteri bo`yicha asosiy mavzu omillari bilan 

bog`liqdir. Loyiha ustida ishlashda barchaga bir xil ketma-ketlikda ishlashni tavsiya qilish 

noto`g`ri bo`ladi. Masalan, dizayn sohasida ishlaydigan insonlar ma’lumot to`plagach, 

o`xshashi bilan tanishgach, shu zohotiyoq eskiz yaratishga, asosan qalamda, Shakl va rang 

tonlarida bajarish kerakmi? - yo`q albatda. Tajribadan ma’lumki, ba’zi musavvir 

konstruktorlar loqal taqriban hajmiy yechim bo`lmasa  grafik ulanishga kirisha olmaydi.  

Hajmiy namunasiz ular o`z fikrlarini grafikada ifoda eta olmaydi. Boshqalar esa bir vaqtda 

buyum loyihasi yechimini ham hajmiy, ham qalam, rangda izlanish olib borishadi. Shu 

sababli loyiha ustida ishlayotganda qo`l ostida yengil o`zgartiriladigan materiallar  bo`lishi 

maqsadga muvofiq va bir vaqtda hajmida, grafikasida ishlash imkoni tug`iladi. 

1-rasm. Eskiz 

Mavzu yechimiga har kimda o`z yo`li bo`lishi kerak. Ushbu  bosqichda barcha asosiy 

masalalar hal etiladi: Shakl, rang, masshtablilik, proporsiya, funksional holati va boshqalar. 

Eskizlashdan so`ng musavvirlik- konstruktiv takliflar masalasi yechiladi. Loyihani bajaruvchi 

tomon ham vaqtni egallaydi va firklash yuklamasi kam talab etiladi. Eskizning rang 

masalalari yechimi asli qaysi texnikada bajarilgan bo`lsa shunday texnikada bajarilishi va 

shu materialdan bajarilgan bo`lishi kerak. Rang variantlari qancha ko`p bo`lsa, shuncha 

ishonch bo`ladi. Taqqoslashda yaxshi aniqlanadi. Lekin eskizda ishlash mashqlari juda ortiq 

bo`lishi va ularning mexanik qaytarilishiga yo`l qo`yib bo`lmaydi. Ishlanish bo`lar-bo`lmasga 

emas ongli ravishda olib borilishi kerak. Eskizlarni yaratishda shakllarga alohida e’tibor 

qaratiladi.  

Shakllarni rivojlantirish bir necha qonuniyatlar bilan amalga oshiriladi: 

Kostyumning asosiy elementlari to`g`ri burchak, trapetsiyava oval bo`lgan. Bularning 

har biri ma’lum vaqt siklida takrorlanadi, ya’ni siklsimon qonuni bo`yicha rivojlanadi, Vaqti–

vaqti bilan bitta shakl boshqalariga nisbatan peshqadam – lider bo`ladi. Lekin ikkita boshqa 

shakllar g`oyib bo`lmasdan, birga “yashaydi” va doimo rivojlana boradi. Ma’lum bir vaqt 

o`tganda peshqadam Shakl inqirozga uchraydi va ikkitadan bittasi peshqadamlikka o`tadi. 

  Spiral qonuni rivojiga ko`ra bu voqea doimo takrorlanadi va qonuniyat bo`lib qoladi. 

Peshqadam shakllar ma’lum bir vaqtda takrorlanib, Shaklni o`xshash (analog)  qatorini 

yaratadi.  

Shaklning siluyetlari geometrik turi bo`yicha o`xshash bo`lgan holda uning ichki 

yechimi, dekorativ elementlari, konstruktiv tizimi, siymo yechimi har xil bo`ladi, chunki har 

bir vaqt davomida o`ziga xos texnik, va ma’naviy turmush farovonligi bo`ladi. 

2-rasm. Eskiz 

Shakl rivojlanish jarayonida geometrik va plastik shakllar bir-biring o`rniga keladi.  

Nozik, figuraning tabiiy proportsiyalarini taqidlaydigan kiyim Shakli o`rniga, figurani 

yashiradigan hattoki uni o`zgartiradigan geometriklashgan kiyim Shakllari modaga keladi. 

Bu ketma-ketlik bir-biridan chiqib, Shakl rivojlanishida uzilmas zanjirni yaratadi. 

Modani rivojlanish jarayonida plastik va geometrik Shakllarni rag`batlantirilgan 

qarama-qarshiligi ular eng yuqori darajaga erishgan vaqtida seziladi. Lekin shakllar 

rivojlanishi jarayonida ushbu rag`batlarni o`zaroaloqadorligiyuzagachiqadi. 

Mobil elementlari shakllantiruvchi bo`lib, plastik yoki geometrik shakllarni yetilishi 

yoki inqirozga uchrashini ifodalaydi. 

O`z navbatida asosiy rag`batlarni almashishi mobil elementlarni tarkibiga ta’sir etadi.  

Modaning geometrik yoki plastik davri kompozitsiyani barcha elementlarida namoyon 

bo`ladi, ya’ni ichki bo`linishlari va detallarida, rang va fakturada. 

 

 

 

 

 

 

 

 

3- rasm. Eskizlar 

Kostyumning muayyan shakli doimo o`zgaradi, ammo u xech qachon butunlay 

yo`qolmasdan vaqt sari o`zgaradi. Paydo bo`lish va rivojlanish davrlarida kostyum shakliga 

ichki tebranish, kattalanish yoki siqilish, transformatsiya, aktsentni bir qismdan boshqasiga 

o`tishi mansub. Bu juda muhim, chunki shaklni ma’naviy eskirishi va uzoq yashashi 

zamonaviy dizaynni murakkab savollaridan biridir. 

Vaqt sari shaklni o`zgarishi turg`unlik va noturg`unlik bilan bog`liq, ya’ni uni 

elementlarini stabilligi va mobilligi bilan. Shaklning har xil qismlari turli turg`unlik darajasiga 

ega. Ba’zi elementlariga noturg`unlik umuman mansub emas, ular shakl tarkibiga bevosita 

ta’sir etmasa ham, bevosita uni shaklllanishiga yoki inqiroziga sabab bo`ladi. Ularga 

chiziqlar, rang, faktura, bezak va b. kiradi. Shakl tarkibi va konstruktsiyasi esa turg`un 

elementlaridir. 

Tarkibni o`zgarishi bironda ro`y bermaydi. Avval xarakat, ko`chish, uni ichki 

elementlarini tangligini o`zgarishi ro`y beradi. 

 Ular shaklni rivojlanish yo`nalishni hosil qiladi, ya’ni usishni yoki inqirozni. Shakl o`z 

oxirgi chegarasiga yetib, doira, kvadrat yoki uchburchakka maksimal yaqinlashib, befarq 

holatga keladi, bu holat uni o`zgarish belgisidir. Shaklni bu rivojlanish qonunini G.Veylg` 

isbotlagan. 

Kostyum shaklini rivojlanish chegarasi cheksiz emas. Uni rivojlanishi asosida va 

niqoblarini energetik pulsatsiyasida odam figurasi va uni o`lchamlari (bo`yi, eni, qo`l va 

oyoq uzunligi) yotadi. 

Shakl tirik organizmlar kabi tashqi o`zgarishlar ta’sirida pulsatsiya etadi. Pulsatsiya 

vertikal va gorizontal yo`nalishida bo`lishi mumkin. Kostyum rivojlanish jarayonining o`z 

amplitudasi bor: tanaga yopishib turishdan, hattoki siqib qo`ygan holdan (mahsus korsetlar 

va b.), to tanadan maksimal uzoqlashishgacha (krinolin, turnyur va b. yordamida). Bu 

pulsatsiya turi gorizontal yo`nalishda ro`y beradi. 

 Vertikal yo`nalishdagi pulsatsiya kiyimni uzunligini (mikro-minidan to super-

maksigacha) va yelka holatini nazarda tutadi. Ularda vrestetikideali va texnik imkoniyatlari 

bilan bog`liq. Shakl muayyan vaqt mobaynida o`z o`qi atrofida pulsatsiya etadi, bu holda 

har bir davrda kostyumni ma’lum joylariga e’tibor beriladi. 

Mobil elementlar shakllantiruvchi bo`lib, shaklni paydo bo`lishiga, rivojlanishiga va 

inqirozga uchrashiga sabab bo`ladi. 

